
Audio de procedencia: MPG_SchSa_0010_0011_006_en_Ordes_III_1_506 

Olas - Mesía, 1979-12 
Informantes: Rafael (62), Elvira (60) e Xesusa (40)  

Compiladora: Dorothé Schubarth 
Transcrición: Dorothé Schubarth e Antón Santamarina 

 
 

 

 

Heiche de da-lo arado 

e maila vaca marela 

a mala filla máis nova 

se non quere-la máis vella. 

Ai la la la.. 

 

A miña muller é vella 

enterreina no palleiro 

e deixeile un brazo fóra 

para toca-lo pandeiro. 

Ai la la la… 

 

A miña muller é vella 

e ´nterreina nun burato 

eu premíall´a cabeza 

ela ´nvocábame o rabo. 

Ai la la la... 

 

/:A muller de Roquetroque 

baila co cregho na eira:/ 

Roquetroque está mirando 

como a muller se peneira. 

 

/:Miña nai por me casare 

ofreceume canto tiña:/ 

e despois que me casei 

paghoume cunha ghaliña. 

 

Ai, o cura cando marcha 

déixalle dito a criada 

veña cedo veña tarde 

déitate na miña cama. 

 

O cura e maila criada 

foron ás gharabulliños 

o cura caeu de cu 

a criada de fociños. 

 

O cura e maila criada 

fixeron unha festa 

unha noite de luar 

ó abrigho dunha xesta. 

O cura mala criada 

ordenaron de cocer-e, 

a leña estaba no monte, 

a fariña sin moer-e. 

 

 

 

 

 

 

 

 

  

 

 

 

 

 

 

 

 

 

 

       


